
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada O‘zbekistonda elektron tijorat xizmatlari hajmini prognozlash uchun ko‘p omilli ekono-
metrik model ishlab chiqilib, uning statistik ahamiyatliligi R², Adjusted R², Fisher F-mezoni, Styudent t-mezoni hamda 
Darbin–Uotson ko‘rsatkichlari asosida baholangan. Olingan natijalar modelning yuqori darajadagi ishonchliligini tas-
diqlaydi. Shuningdek, elastiklik koeffitsiyentlari tahlili hamda pessimistik, inersion va optimistik ssenariylar asosida 
2025-yilgacha elektron tijoratning rivojlanish istiqbollari prognoz qilingan.

Kalit so‘zlar: elektron tijorat, Big Data, sun’iy intellekt, text mining, mijozlar qoniqishi, risklar tahlili, raqamli logistika.

Abstract. This article develops a multifactor econometric model to forecast the volume of e-commerce services in 
Uzbekistan, and its statistical significance is evaluated based on R², Adjusted R², Fisher F-test, Student’s t-test, and 
Durbin–Watson indicators. The obtained results confirm the high reliability of the model. In addition, the prospects for the 
development of e-commerce until 2025 are forecasted based on the analysis of elasticity coefficients and pessimistic, 
inertial, and optimistic scenarios.

Keywords: e-commerce, Big Data, artificial intelligence, text mining, customer satisfaction, risk analysis, digital logistics.

Аннотация. В данной статье разработана многофакторная эконометрическая модель для прогнозирования 
объема услуг электронной коммерции в Узбекистане, статистическая значимость которой оценена на основе 
коэффициентов детерминации R², скорректированного R², критерия Фишера, t-критерия Стьюдента и показателя 
Дарбина–Уотсона. Полученные результаты подтверждают высокую надежность модели. Также на основе 
анализа коэффициентов эластичности и пессимистического, инерционного и оптимистического сценариев 
спрогнозированы перспективы развития электронной коммерции до 2025 года.

Ключевые слова: электронная коммерция, Big Data, искусственный интеллект, text mining, удовлетворенность 
клиентов, анализ рисков, цифровая логистика.

K I R I S H

So‘nggi yillarda raqamli iqtisodiyotning jadal rivojlanishi global savdo tizimining tubdan 
transformatsiyalashuviga olib kelib, elektron tijorat (e-commerce)ni iqtisodiy o‘sishning muhim drayverlaridan 
biriga aylantirdi. Internet texnologiyalari, mobil qurilmalar, bulutli hisoblash tizimlari hamda sun’iy intellekt 
asosidagi yechimlarning keng joriy etilishi natijasida savdo jarayonlari an’anaviy shakldan raqamli platformalarga 
o‘tmoqda. Xalqaro amaliyot shuni ko‘rsatadiki, elektron tijorat nafaqat savdo hajmini oshirish, balki bozorlar 
integratsiyasini kuchaytirish, transchegaraviy operatsiyalarni soddalashtirish va kichik hamda o‘rta biznes 
subyektlari uchun yangi imkoniyatlar yaratishda ham muhim rol o‘ynamoqda.

Global miqyosda elektron tijorat bozori hajmining barqaror o‘sishi, ayniqsa pandemiyadan keyingi davrda 
raqamli savdoga bo‘lgan talabning keskin ortishi bilan izohlanadi. Shu bilan birga, fintech innovatsiyalar, 
raqamli to‘lov tizimlari, logistika infratuzilmasining rivojlanishi hamda iste’molchilarning raqamli xulq-atvoridagi 
o‘zgarishlar ushbu sohaning rivojlanish istiqbollarini belgilovchi asosiy omillar sifatida namoyon bo‘lmoqda.

O‘zbekiston iqtisodiyotida ham raqamli transformatsiya jarayonlari jadallashib, elektron tijoratni rivojlantirish 
davlat siyosatining ustuvor yo‘nalishlaridan biriga aylanmoqda. Mamlakatda internet infratuzilmasining 
kengayishi, raqamli to‘lov tizimlarining ommalashuvi, elektron platformalarning ko‘payishi hamda normativ-

huquqiy bazaning takomillashuvi ushbu sohaning rivojlanishi uchun qulay sharoit yaratmoqda. Shu bilan birga, 
elektron tijoratning institutsional rivojlanish darajasi, logistika tizimining samaradorligi, raqamli kompetensiyalar 
darajasi va iste’molchilarning raqamli savodxonligi kabi omillar hali ham tizimli tahlilni talab etadi.

M A V Z U G A  O I D  A D A B I Y O T L A R  S H A R H I

Elektron tijoratda risklarni tadqiq etishga bag‘ishlangan ilmiy adabiyotlarda asosan iste’molchi ishonchi, 
idrok etilgan risk, xavfsizlik, maxfiylik, tranzaksiya ishonchliligi hamda moliyaviy barqarorlik omillariga alohida 
e’tibor qaratilgan. Pavlou elektron tijoratni qabul qilish jarayonida ishonch va risk omillarini texnologiyani 
qabul qilish modeli bilan integratsiyalash orqali onlayn xarid qarorlarida risk markaziy omillardan biri ekanligini 
asoslab bergan [10].

Bir guruh olimlar — Kim, Ferrin va Rao [11], shuningdek Zhang T. [12] elektron tijoratda ishonch, 
idrok etilgan risk va ularning shakllanish omillari xaridorlarning qaror qabul qilish jarayoniga bevosita ta’sir 
ko‘rsatishini ilmiy jihatdan asoslagan. Forsythe va hammualliflar esa onlayn xaridlarda moliyaviy, mahsulot, 
vaqt va maxfiylik bilan bog‘liq risklarni baholash uchun maxsus o‘lchov shkalasini ishlab chiqqan.

Shuningdek, Alrawad va hammualliflar [1] strukturaviy tenglamalar modeli (SEM) asosida onlayn xarid 
risklarini baholab, demografik omillar riskni idrok etish darajasiga sezilarli ta’sir qilishini ko‘rsatgan.

Guru va hammualliflar elektron tijoratdagi risklarni Analitik ierarxiya jarayoni (AHP) yondashuvi asosida 
ustuvorlik darajasi bo‘yicha tasniflagan [5,6,7,8,9,10]. Mazkur yondashuv elektron tijoratda risklarni boshqarish 
tizimini takomillashtirishda muhim metodologik asos bo‘lib xizmat qiladi.

So‘nggi yillarda ilmiy tadqiqotlar elektron tijoratdagi moliyaviy risklarni sun’iy intellekt, Big Data, LSTM 
algoritmlari va edge computing texnologiyalari asosida prognozlash yo‘nalishiga qaratilmoqda. Jumladan, 
Chen va hammualliflar [3] elektron tijorat korxonalarida moliyaviy risklarni FA-PSO-LSTM modeli yordamida 
prognozlash mexanizmini ishlab chiqqan [11]. Ushbu yondashuv risklarni oldindan aniqlash va ularni 
minimallashtirish imkoniyatlarini kengaytiradi.

Umuman olganda, ilmiy adabiyotlar tahlili shuni ko‘rsatadiki, elektron tijorat risklarini baholash ko‘p qirrali 
va kompleks yondashuvni talab etadi. Shu nuqtayi nazardan, O‘zbekiston sharoitida elektron tijorat risklarini 
faqat iste’molchi xatti-harakatlari bilan cheklab qolmasdan, balki to‘lov xavfsizligi, firibgarlik holatlari, moliyaviy 
barqarorlik, logistika samaradorligi va platformalar ishonchliligi bilan bog‘liq omillar asosida tizimli ravishda 
tahlil qilish zarur hisoblanadi.

T A D Q I Q O T  M E T O D O L O G I YA S I

Ko‘p omilli ekonometrik modeldagi (3.1) omillar bo‘yicha standart xatoliklarning nisbatan kichik qiymatlarni 
qabul qilishi modelning statistik jihatdan ahamiyatli ekanligini ko‘rsatadi. Mazkur holat model parametrlarining 
ishonchliligini va natijalarning amaliy qo‘llash uchun mosligini tasdiqlaydi.

Modellarni turli miqdordagi omillar asosida o‘zaro taqqoslash hamda omillar sonining R2statistik 
ko‘rsatkichiga ta’sirini kamaytirish maqsadida odatda tekislangan determinatsiya koeffitsiyentidan (Adjusted 
R-squared) foydalaniladi:

Tekislangan determinatsiya koeffitsiyenti (Adjusted R-squared) 0,9753 ga teng bo‘lib, uning 𝑅2qiymatiga 
yaqinligi modelga kiritilgan omillar soni o‘zgarganda ham modelning yuqori darajadagi izohlash qobiliyatini saqlab 
qolishini anglatadi.

Ko‘p omilli ekonometrik modelning (3.1) statistik ahamiyatliligini, ya’ni o‘rganilayotgan jarayonga adekvatligini 
(mosligini) tekshirishda Fisherning F-mezonidan foydalaniladi. Bunda Fisherning hisoblangan qiymati jadvaldagi 
kritik qiymat bilan taqqoslanadi.

Agar:

sharti bajarilsa, u holda ko‘p omilli ekonometrik model statistik jihatdan ahamiyatli deb hisoblanadi va undan 
natijaviy ko‘rsatkich — elektron tijorat xizmatlari hajmini (𝑙𝑛𝑦)prognozlashda foydalanish mumkin bo‘ladi.

Mazkur tadqiqotda (3.1) modelning statistik ahamiyatliligini tekshirish uchun Fisher mezonining jadval 

qiymati aniqlangan. Buning uchun ozodlik darajalari:
𝑘1=𝑚

va
𝑘2=20−7−1=12

asosida hisob-kitob amalga oshirilgan. Ahamiyatlilik darajasi 𝛼=0,05, ozodlik darajalari esa 𝑘1=7va ga teng 
deb olingan. Ushbu parametrlar asosida Fisher mezonining jadval qiymati: 

𝐹𝑗𝑎𝑑𝑣𝑎𝑙=2,91
ekanligi aniqlangan.
Hisob-kitoblarga ko‘ra, Fisher mezonining hisoblangan qiymati:

𝐹ℎ𝑖𝑠𝑜𝑏=108,3694
ni tashkil etdi. Natijada: 

108,3694>2,91
sharti bajarilganligi sababli (3.1) ko‘p omilli ekonometrik model statistik jihatdan ahamiyatli deb topildi. 

Demak, ushbu modeldan elektron tijorat xizmatlari hajmini (𝑙𝑛𝑦) kelgusi davrlar uchun prognozlashda samarali 
foydalanish mumkin.

T A H L I L  V A  N A T I J A L A R

Ko‘p omilli ekonometrik modelning (3.1) hisoblangan parametrlari, ya’ni regressiya koeffitsiyentlarining 
ishonchliligini tekshirishda Styudentning t-mezonidan foydalanildi. Bunda Styudent mezonining hisoblangan 
(𝑡ℎ𝑖𝑠𝑜𝑏) va jadvaldagi (𝑡𝑗𝑎𝑑𝑣𝑎𝑙) qiymatlari o‘zaro taqqoslanib, 𝐻0gipoteza qabul qilinadi yoki rad etiladi.

Mazkur mezonning jadval qiymatini aniqlash uchun tanlangan ishonchlilik darajasi (𝛼) va ozodlik darajasi 
(𝑑.𝑓.=𝑛−𝑚−1)asos qilib olindi. Bu yerda 𝑛—

kuzatuvlar soni, 𝑚esa omillar sonini bildiradi. Ishonchlilik darajasi 𝛼=0,05va ozodlik darajasi: 
𝑑.𝑓.=20−7−1=12

bo‘lganda, Styudent mezonining jadval qiymati: 
𝑡𝑗𝑎𝑑𝑣𝑎𝑙=2.1788

ga teng ekanligi aniqlandi.
Hisob-kitob natijalari shuni ko‘rsatdiki, barcha omillar bo‘yicha t-mezonning hisoblangan qiymatlari 

𝛼=0,05aniqlik darajasida (lnX6 omilidan tashqari) jadval qiymatidan yuqori bo‘lgan. Bu esa mazkur omillarning 
ko‘p omilli ekonometrik model tarkibida qatnashishi statistik jihatdan asosli ekanligini bildiradi.

Shuningdek, ko‘p omilli ekonometrik modeldagi lnX6 omilining ehtimollik qiymati 0,0949 ni tashkil etdi. 
Ushbu qiymat 𝛼=0,05darajasidan katta bo‘lsa-da, 𝛼=0,1darajasidan kichik bo‘lgani sababli mazkur omil model 
tarkibida saqlab qolindi. Demak, (3.1) ko‘p omilli ekonometrik modelda barcha ta’sir etuvchi omillar qoldirildi va 
prognozlash jarayonida foydalanildi.

Ko‘p omilli ekonometrik model (3.1) bo‘yicha natijaviy omil qoldiqlarida avtokorrelyatsiya mavjudligini 
tekshirish uchun Darbin–Uotson (DW) mezonidan foydalanildi. Ushbu mezonning hisoblangan qiymati jadvaldagi 
pastki va yuqori chegaralar — 𝐷𝑊𝐿hamda 𝐷𝑊𝑈bilan taqqoslandi.

Agar: 
𝐷𝑊ℎ𝑖𝑠𝑜𝑏<𝐷𝑊𝐿

bo‘lsa, qoldiqlarda avtokorrelyatsiya mavjud deb hisoblanadi. Aksincha, agar: 
𝐷𝑊ℎ𝑖𝑠𝑜𝑏>𝐷𝑊𝑈

sharti bajarilsa, qoldiqlarda avtokorrelyatsiya mavjud emas deb qaraladi.
Hisob-kitoblarga ko‘ra, Darbin–Uotson mezonining pastki chegarasi: 

𝐷𝑊𝐿=0,83
yuqori chegarasi esa: 

𝐷𝑊𝑈=1,96
ga teng bo‘ldi. Hisoblangan qiymat esa: 

𝐷𝑊ℎ𝑖𝑠𝑜𝑏=1,9835
ni tashkil etdi. Natijada: 

1,9835>1,96
sharti bajarilganligi sababli natijaviy omil — elektron tijorat xizmatlari hajmi (𝑙𝑛𝑦) qoldiqlarida 

avtokorrelyatsiya mavjud emasligi aniqlandi.
Qoldiqlarda avtokorrelyatsiyaning mavjud emasligi yuqorida keltirilgan (3.1) ko‘p omilli ekonometrik 

modeldan prognozlash jarayonida samarali foydalanish mumkinligini yana bir bor tasdiqlaydi.
(3.1) ko‘p omilli ekonometrik modelning haqiqiy (Actual), hisoblangan (Fitted) qiymatlari hamda ular 

o‘rtasidagi farqlar (Residual) 3.3.1-rasmda keltirilgan. Mazkur rasm tahlili shuni ko‘rsatadiki, elektron tijorat 
xizmatlari hajmining hisoblangan qiymatlari haqiqiy qiymatlarga juda yaqin joylashgan bo‘lib, ular o‘rtasidagi 
tafovutlar sezilarli emas. Bu holat modelning prognozlash aniqligi yuqori ekanligini anglatadi.

Hisoblangan (3.1) ko‘p omilli ekonometrik model asosida kelgusi davrlar uchun natijaviy ko‘rsatkichlarni 
prognozlashda MAPE (Mean Absolute Percentage Error — foizlardagi o‘rtacha absolyut xatolik) koeffitsiyenti 
hisoblandi. Ushbu ko‘rsatkich quyidagi formula orqali aniqlanadi:

Bu yerda:
− 𝑦𝑖— natijaviy omilning haqiqiy qiymatlari;

− — natijaviy omilning hisoblangan qiymatlarini bildiradi.
Elastiklik koeffitsiyentlari tahlili natijasida ta’sir etuvchi omillarning natijaviy ko‘rsatkichga ta’sir darajasi 

aniqlandi. Jumladan, internetdan foydalanuvchilar soni 1,0 foizga oshganda, elektron tijorat xizmatlari hajmi 
o‘rtacha 0,0370 foizga ortishi mumkinligi qayd etildi. Qolgan omillar bo‘yicha ham elastiklik koeffitsiyentlari shu 
kabi iqtisodiy mazmun asosida tahlil qilindi (1-jadval).

1-jadval
Omillarning hisoblangan elastiklik koeffisientlari1

O‘zgaruvchi Koeffitsiyent Standartlashtirilgan koeffitsiyent O‘rtacha qiymatlardagi 
elastiklik

LNX1 0.297774 0.304204 0.037050

LNX2 -0.052961 -0.089599 -0.024677

LNX3 0.172653 0.171401 0.055145

LNX4 0.479430 0.439073 0.142641

LNX5 0.109259 0.082055 0.039964

LNX6 0.485094 0.314963 0.077796

LNX7 0.199961 0.269554 0.127561

C (doimiy had) 6.876430 NA 0.618619
Demak, O‘zbekistonda elektron tijorat xizmatlari hajmi va unga ta’sir etuvchi omillar asosida tuzilgan ko‘p 

omilli ekonometrik model (3.1) bir qator statistik mezonlar yordamida tekshirildi hamda uning yuqori darajadagi 
ishonchlilik va adekvatlikka ega ekanligi aniqlandi. Shu sababli, mazkur ko‘p omilli ekonometrik model (3.1) asosida 
O‘zbekistonda elektron tijorat xizmatlari hajmining kelgusi davrlardagi rivojlanish tendensiyalarini prognozlash 
amalga oshirildi. Prognozlash jarayonida uchta asosiy ssenariy — pessimistik, inersion va optimistik ssenariylar 
qo‘llanildi (1-rasm). 

1	  Muallif ishlanmasi

1-rasm. 2022–2025-yillarda Oʻzbekistonda elektron tijoratning yalpi qoʻshilgan qiymati prognozi, (trln. soʻm)2 

1-rasmda keltirilgan uch xil prognozlash ssenariysi tahlili shuni ko‘rsatadiki, pessimistik ssenariyda, ya’ni 
elektron tijorat sohasida rivojlanish sur’atlari nisbatan sust bo‘lgan sharoitda ham ushbu sohada o‘sish tendensiyasi 
saqlanib qoladi. Mazkur ssenariy bo‘yicha prognoz davrida elektron tijorat xizmatlari hajmi o‘rtacha 320 469,69 
mln so‘mga oshishi kuzatilmoqda. Hisob-kitoblarga ko‘ra, 2025-yilga kelib pessimistik ssenariy asosida elektron 
tijorat xizmatlari hajmi 474 873,24 mln so‘mni tashkil etadi.

Pessimistik ssenariy internetdan foydalanuvchilar sonining sekin o‘sishi, internet xizmatlari tariflarining 
bosqichma-bosqich oshib borishi, internet-do‘konlar sonining barqaror qolishi, kabi omillar asosida shakllantirildi. 

Shunga qaramasdan, pessimistik ssenariy natijalari ham respublikada elektron tijorat xizmatlariga bo‘lgan 
talabning saqlanib qolayotganini va raqamli savdo tizimining barqaror rivojlanish salohiyatiga ega ekanligini 
tasdiqlaydi.

X U L O S A  V A  T A K L I F L A R

Prognoz natijalariga ko‘ra, optimistik ssenariy asosida O‘zbekistonda elektron tijoratning yalpi qo‘shilgan 
qiymati qariyb uch baravarga oshishi kutilmoqda. Jumladan, ushbu ko‘rsatkich 2021-yildagi 3,9 trln so‘mdan 
2025-yilda 10,7 trln so‘mgacha yetishi prognoz qilinmoqda. Mazkur o‘sish elektron tijorat xizmatlari hajmining 
sezilarli darajada kengayishi, internet foydalanuvchilari sonining ortishi, internet xizmatlari tariflarining nisbatan 
arzonlashuvi, onlayn-do‘konlar va elektron tijorat operatsiyalari sonining ko‘payishi bilan izohlanadi.

Inersion ssenariyda mavjud iqtisodiy va texnologik tendensiyalarning real rivojlanish sur’atlari asos qilib 
olindi. Ushbu ssenariy bo‘yicha yuqorida keltirilgan ta’sir etuvchi omillarning amaldagi o‘zgarish dinamikasi 
hisobga olingan. Tahlil natijalariga ko‘ra, respublikamizda elektron tijorat xizmatlari hajmi har 6 oyda o‘rtacha 
735 316,66 mln so‘mga oshib borishi kuzatilmoqda. Mazkur ssenariy asosida 2025-yilda elektron tijorat savdolari 
hajmi 1 308 930,03 mln so‘mni tashkil etishi prognoz qilindi. Bu esa pessimistik ssenariyga nisbatan qariyb 2,75 
barobar yuqori natijaga erishilishini ko‘rsatadi.

Optimistik ssenariy elektron tijorat sohasining eng qulay va yuqori rivojlanish sur’atlariga asoslangan variant 
sifatida shakllantirildi. Ushbu ssenariyda elektron tijorat xizmatlari hajmiga ta’sir etuvchi barcha omillarning ijobiy 
dinamikasi inobatga olindi. Jumladan, internet foydalanuvchilari sonining ortishi, internet xizmatlari tariflarining 
pasayishi, internet-do‘konlar sonining ko‘payishi, elektron tijorat bo‘yicha tranzaksiyalar hajmining kengayishi, 
POS-terminallar orqali amalga oshiriladigan tranzaksiyalar sonining oshishi, aholi tomonidan bank plastik kartalari 

2	  Muallif ishlanmasi

orqali amalga oshiriladigan xaridlar hajmining ko‘payishi hamda bankomat va infokiosklar sonining ortib borishi 
ushbu ssenariyning asosiy omillari sifatida qabul qilindi.

Optimistik ssenariy natijalariga ko‘ra, prognoz davrida elektron tijorat xizmatlari hajmi o‘rtacha 927 509,367 
mln so‘mga yetishi kuzatilmoqda. Hisob-kitoblarga ko‘ra, 2025-yilga kelib respublikamizda elektron tijorat 
xizmatlari hajmi 1 568 888 mln so‘mga yetishi prognoz qilinmoqda. Ushbu ssenariy bo‘yicha elektron tijorat 
xizmatlari hajmi pessimistik ssenariyga nisbatan qariyb 2 barobar, inersion ssenariyga nisbatan esa 70 foizga 
yuqori bo‘lishi kutilmoqda.

